
Nunatta inuiattut timersornikkut unammersuartarfissaanik FIFA-p piumasagaataanut naapertuuttumik
pilersitsinerup avataaniit aningaasaliisussarsiuunnissaanut periarfissanik aningaasalersueriaasissatut
ilusissamillu misissuisussanik suleqatigiisitamik pilersitseqqullugit Naalakkersuisut peqquneqarnissaannik
Inatsisartut aalajangiiffigisassaattut siunnersuut. Suleqatigiissitaq aningaasalersuinissamik misissuinerup
inerneranik UKA2020-imi Naalakkersuisut Inatsisartunut sagqummiutissagaat.
(Inatsisartunut ilaasortaq, Anders Olsen, Siumut)

Siumut sinnerlugu Inatsisartunut ilaasortaq Anders Olsen aaliangiiffigisassatut siunnersuutaa Siumumiik
imaattumik oqaaseqgarfigissuarput.

Inuiagatigiit akornanni timersornerup pingaartinneqariartuinnarnera nuannaarutissaavoq. Nunatsinni
kommunit ilai timersorneq siuarsarniarlugu gaffasissumik peqatigiiffinnut tapiissutegartarput aammalu
meeqqat kikkulluunnit timersorsinnaanerat anguniarlugu qulakkeerinnittumik aningaasaliissuteqartalerlutik.

Tassami nunarput timersornikkut annertuumik suli siuarsagassaavoq, inuussutissarsiutigalugu nunanut
allanut unammisartuuneq suli tamakkiisumik aallutissagaanni annertuumik iliuusegartoqartariagarpog.
Silami ivigaasaagganik arsaattarfiit qujanartumik inerisarnegarput tamakkua tamarmik iluaqutaassapput
siuariartuutaallutillu sulili annertunerujussuarnik anguniagassaqarpugut.

Kultooregarnermut Naalakkersuisuunerma Naalakkersuisogatigut peqatigalugit aammalu kommunit,
timersoqatigiiffiit kattuffii allallu suleqatigalugit Pan Am Nuummi ingerlapparput, inuiagatigiinni
pissatsiffiulluartumik ataatsimoorfiulluartumillu. Tassaniinnarluunniit takusinnaavarput inuiaqatigiittut
ganoq nukittorsaataatigisoqg aammalu nunarput nunani allani ganoq annertutigisumik nittarsaannegartoq.

Inatsisartunut ilaasortag Anders Olsen Siumut ginigaaffiup siuliani aaliangiiffigisassamik siunnersuuteqgarpoq
National Stadiummimik pilersitsinissaq anguniarlugu qulaajaasussanik pilersitsisoqassasoq. Qulaajaanerup
ersersippaa National Statdiummimik pilersitsisoqassappat aningaasanik amerlasuunik tassa 300-500 mio. kr.
miss. pisariagassasut. Tamanna tunngavigalugu siunnersuutegartoq siunnersuummik nutaamik
saggqummiusseqqgippoq, tamatumuuna anguniarlugu nunatta inuiattut unammersuartarfissaanik FIFA-p
piumasagaataanut naapertuuttumik pilersitsisogarnissaa anguniarlugu avataanit
aningaasaliisussarsiuunnissaanut sulegatigiissitamik pilersitsisogassasoq. Siumumi upperivarput siunissami
National Stadium nunatsinni pilersinnegarsinnaasoq, FIFA-p aningaasaleeqataaffigisaanik, Namminersorlutik
Oqartussat, kommunit allallu aningaasaateqarfiit soorlu ivingaasaaqqanik arsaattarfiliornermi taamatut
iliortogartareersoq.

Siunnersuut tamanna Siumumiik tamakkiisumik tapersersorparput aningaasartuutissallu eqqarsaatigalugit
nunatta inuiattut timersornikkut unammersuartarfissaanik pingaarnerutinneqartariagarpoq tamatumuuna
naapertuuttumik piumasaqaatinut naammassinnittumik.

Anguniagaq una anguniarlugu ginigaaffiup siuliani Siumumiik oqaaseqgaatiginikuusagut innersuussutigalugit
siunnersuut matumuuna taperserlugu ataatsimiititaliamut susassaqgartumut ingerlateqqipparput
ataatsimiititaliarlu sulilluarnissaanik kissaallugu.

